
Deshmoret Efpli, Gai, Gajani. Patriark Nifoni,
vilami i Skenderbeut

- SHeéN Nirorn
PATRIARK | KONS TANDINOPO.JES

E hénég, 11 gusht 2025 - Shenjtori i dités.

JEMI NE KRESHMEN E HYJLINDESES MARI (1-15 gusht)

Déshmorét Efpli, Gai, Gajani. Patriark Nifoni, vllami i Skénderbeut.

- PATRIARK NIFONI, VLLAMI | SKENDERBEUT -

Nifoni lindi né More té Peloponezit né fund té shek.XIV. | ati i tij, i quajtur Manuel,
ishte njé fisnik shqgiptar i ikur nga Dalmacia, ndérsa néna e tij, Maria, ishte njée
fisnike nga Morea. Prindérit e Nifonit ishin té krishteré té devotshém dhe té njohur
pér virtytet e tyre. Né pagézim Nifonit iu dha emri Nikolla. Né shkollé mésoi shkrim
e kéndim dhe njohuri rreth historisé dhe Shkrimit té& Shenjté. Mé voné shkoi prané
njé asketi té quajtur Andon, i cili, nga kémbéngulja e té riut, e vuri né njé geli aty
afér dhe i caktoi rregullin e lutjes pér fillestaret. Mé pas, duke paré pérkushtimin e
tij, asketi e béri murg me emrin Nifon. Pas pak kohe asketi ndérroi jeté, por
Peréndia nuk e braktisi shérbétorin e tij.

Nifoni dégjoi se né qytetin e Nartés ishte njé mésues i madh shpirtéror, i quajtur
Zaharia, i cili kishte ardhur nga Mali i Shenjté. Zaharia filloi ta mésonte Nifonin pér
rregullat e jetés murgjérore té Malit Athos dhe pér doktrinén e besés orthodhokse.
Shumé shpejt fama e shenijtit filloi té pérhapej kudo. Pas vdekjes sé mitropolitit té
Selanikut, Parthenit, episkopét dhe i gjithé kleri vendosén té zgjedhin si bari té tyre



Nifonin e urté. Pas dy vjetésh ai u ftua né Konstandinopojé ku u prit me nderime te
médha. Pas vdekjes sé patriarkut, té gjithé kérkuan gé vendin e tij ta zinte Nifoni.
Edhe né fronin patriarkal shenijti e ruajti pérulésiné.

Me shenjtériné dhe fjalét e tij, shumé mékataré u kthyen pérséri né gjirin e Kishés.
Kjo ndezi zemérimin e djallit. Ata gé nuk e donin, u pérpogén ta largonin, por pas
dy vjetésh e kérkuan pérséeri dhe Nifoni u gjend pér heré té dyté né fronin e
patriarkut. Por Djalli nuk mund ta duronte praniné e tij dhe gjeti njé ményré tjetér
pér ta pérzéné. E arrestuan dhe e dérguan né Adrianopojé. Ushtarét e keqtrajtuan,
por Peréndia i géndroi gjithnjé prané.

Me ftesén e Vojvodés Radul, Nifoni shkoi né Vllahi ku e pritén me té gjitha
nderimet. Pér disa kohé ndaloi né Magedoni dhe pastaj shkoi né Malin e Shenjté, né
manastirin e Vatopedit, ku u prit me gézim nga murgjit. Ai u largua fshehurazi prej
andej dhe shkoi e u paraqit si i panjohur né Manastirin e Dionisit, ku ishte njé
rrequll se cdo kanditat qé paraqgitej pér t'u béré murg, duhej té pranonte gé té
bénte puné té réndomta pér sa kohé shihej e arsyeshme nga igumeni. Késhtu
Nifoni, si i panjohur, iu nénshtrua rregullit. Ai gé ishte zgjedhur dy heré patriark,
tani ruante mushkat né mal, priste dru dhe bénte cdo lloj pune té réndé. Por, njé
mrekulli e shén Joan Pagézorit béri qé té zbulohej e vérteta. Duke ndricuar me
mésimet, shembullin dhe mrekullité e tij, Nifoni iu afrua té 90-ve. Para se té
ndérronte jeté, ai i thirri té gjithé véllezérit dhe i késhilloi té ndignin me vigjilencé
rregullat tradicionale té jetés murgjérore. Shén Nifoni fjeti né 11 gusht té vitit 1508.
Arka e lipsanit té tij u kthye né njé burim té pareshtur shérimesh.

Kisha Orthodhokse Autoqgefale e Shqipérisé

